
Judas

Judaspa kartan
Jesucristupa uknin, chaynulla Santiagupa
uknin Judasmi kay kartata iskribiran. Payqa
manami Jesucristuta kuntrankunaman qukuq
Judas Iscariotichu karan.
Chay tyimpumi mana allinta yaéhachikuqkuna

puriran kaynu yachachikur: “Uchakurlla
tashallapa, Tayta Dyus pirdunamayashunraq”
nir. Chaynu mana allinta yachachikur

puriyatinmi, Judas kusata llakiran, Jesucristupi
kriyigkunaga paykunamatana kriyingallapa nir.
Chaymi kay kartata kaCharan chay mana allinta
yaChachikugkunata ama uyakunanpagqchu nir.

Judasmi saludakun
1Nuqa Judas Santiagupa ukninmi, Jesucristupa
sirbignin  kani. Chaymi, kay kartata

iskribimuni gamkunata Taytanchik Dyus
llakipar akrashushallapa kagkunaman. Chaqa
maydiyapis Jesucristullami yanapashuyanllapa,
paylapi kriyirlana kawsanaykillapapaq.

2 Chaymi Jesucristuta kusalata mafiakuni
llakipar yanapashurllapa, kusala shumaqta ima
kawsachishunanllapapaq.

Judasmi mana allinta yachachikugkunapaq intra-
chikun

3 Kusala munashay kriyiq masiykuna,
nugami kusalata yarpusha kani iskribir
masta intrachishunayllapapaq imanumi

nuqgata, chaynulla gamkunatapis Jesucristuqa
washamashanchikllapana  nir. Piru
kanangami kusalata rugar willashaykillapa,
chay kriyishanchikllapanulla maydiyapis
shachinakunallapapaq ama chiganchakarnachu
nir. Chaga yachashanchikllapanu Taytanchik
Dyusmi nimaranchikllapa Jesucristupi tukuyla
kriyigkunalashi washakashana kashunllapa nir.
4 Tukuy kaykunatagami nishuyanillapa,
chay llullakur yachachikugkuna kusala
achka rikarimushanllaparayku. Piru chay
runakunapaqqami, Dyus nitin iskribigkunaqa
unay may tyimpumanta-pacha nishallana
kayaq, paykunaqashi kusala manchaypaqta
kastigakasha kanga nir. Chaymi chay kusala
mana allinta rurar kawsaq runakunaqga Dyus-
ninchikpi kriyiq tukur, “Kriyishanchikraykumi,
imatapis munashanchiknulla rurayta
puytinchik” nir lullakur yachachikunllapa.
Piru chaynu nigkunagami, tukuy imapa
amun kaq Amitunchik Jesucristutaga, mana
rigsishallapalamapischu.

Mana allinta yachachikugkunagami kastigakanqa

5 Kriyiq masiykuna, gqamkuna
yachayatkillapamapis, kaytami yarpunaykillapata
munani:  Amitunchikmi Israel runakunata
Egipto  pwiblumanta  washar tukuylata
llugshichimuran. Piru Israel runakunaqami,
mana tukuyninqa kriyigkunachu karan. Chaymi
chaynu llugshichimushana karqga, chay mana
kriyigkunataqa limpu wanuchir tukchiran.

6 Chaynullami wakin angelkunamapis
Dyuswan kayashanmanta chiqanchakar, imata
rurananpaq nishanta mana kasurchu, kuntranna
tikrakaranllapa. Chaymi ashwan paykuna
munashannulla rurashanrayku, Dyusqa kusala
manchaypaq tutaparaqlla u¢hku ruri mayman
itakuran kadinakunawan watar. Chaymi
chaypina yarakuskinanllapapaq chay kusala
manchaypaq jwisyu diya chamunankaman.

7 Chaga imanutaq unaymaqa munashanlla-
palata rurar uchakuranllapa, chaynu yupaymi
Sodomapi, Gomorrapi, chaynulla kay pwiblupa
shipchanpi kaq pwiblitukunapimapis mana
allinta ruragkunapaqna tikrakaranllapa.
Chaymi chay  pwiblupiqa runakunaqa
warmiwan yupay ullqupuralla punugllapa.
Chaynulla kusala ukman saqra imakunata ima
ruraqgllapa. Chayraykumi Tayta Dyusqga chay
runakunawanqga pifiakur, kusala manchaypaq
ninawan Kkastigaran. Piru chay kastigashan
imaqami kay tyimpupi kawsagkunapaqqa
sirbimanchikllapa, intrakarna amana chay tukuy
tyimpupaq ninawan kastigakasha kanallapapag.

8 Piru chaynu katinmapis chay mana
allinta yachachikuq runakunaqga mana
intrakanar, paykuna munashanllata rurar
kawsanllapa. Chaymi ashwan mana imatapis
kasuyta munanllapachu. Chayraykumi,
paykunaqga yanga runakunalla karmapis mana
mayqgantapis kwintacharchu, Dyus akrashan
kaq mantakugkunapaq, chaynulla chay kusala
pudirniyjun kaq angelkunapaq, chay mana
allin kaq angelkunapagmapis, kusala mana

allinkunata ima rimarlla kawsanllapa.

9 Chaqa allita yarpunmanllapa, Tayta Dyuspa
angelninkunamaqa manami mayqganpaqpis
kusala mana allinkunata rimanllapachu.
Imanutaq kusala pudirniyjun Tayta Dyuspa
punta angelnin Miguelmaqami, Moisespa

kwirpunta kitanakunanpaq dyabluwan
maqganakuyarmapis chay dyablutaga manami
niranchu: “Kusala saqra dyablu, kanan-

shuypaqami kastigakashana kanki” nirqa.
Ashwanmi kaynu niran: “Amitunchikmi rikar
yaChar imata rurashaykinulla kastigashunga” nir.

100 Piru chay mana allinta yachachikuq
runakunagami, = mayqanpaqpis sunsunulla
rimanllapa, mana kwintacharchu. Chaymi
paykunaqga kawsanllapa kwirpun munashanllata
rurar, imanutaq animalkunamaqa kawsan

chaynu. Chaymi kusa mana allinta rurar
uchakushanllaparayku Dyuspa naypanpiqa
kusala manchaypaqta kastigakashana
kangallapa.

11 jImananqallaparaq chay mana allinta
ruraq runakunaqa! Chaqa paykunagami,

imanutaq Cainmaga kusala mana allinta
rurar kawsaran, chaynullami kawsanllapa.
Chaynulla imanutaq Balaammaqa qillayta
munashanrayku Dyusmanta chiqanchakaran
chaynu kawsanllapa. Chaymi imanutaq chay
runa Coré shutigmaga Tayta Dyusta mana
kasuranchu, chaynullami kay runakunapis
Dyusninchikta mana kasur ima puriyar
wanunllapa.

12 Chaymi chay lullakur yachachikuq

runakunaqa chay kriyiqpura fyistakunkillapa
chaypimapis, chaypi pullaykillapa kar, kusala
pinqaypaqta tukunllapa. Chaqa paykunaqami
chaypiqa  kusata aligriyar =~ mikunllapa,
upyanllapa tiqllananllapakaman. Piru manami
gamkunataga kwintachashunllapachu. Chaymi
chay mana allinta yachachikuqg runakunaqa,
wakinkunata rikar yacChachiq karmapis, ashwan
paylapaq yarpunllapa. Chaynu karmi paykunaqa
kaynu yupay kawsanllapa: Imanutaq chaki
puktaymataga wayra apan chaynu. Chaymi
ashwan chay runakunaqga, imanutaq girumataga
mana puqutinga, kuchunllapa. Chaymanta
gashan manana imapaqpis sirbitinqgami, ashwan
Chupanmantana pilanllapa, chaynu yupaymi chay
runakunaqga kawsanllapa mana imalapaqpis

sirbirchu.
13 ¢Manachu  qamkunaqa  yachankillapa

imanutaq mar yakumaqa wakman kayman
maqchikar pusqukun nir?  Chaynumi chay
runakunapis wakman kayman chay mana
allinkunata yachachikurqa shikwakunllapa, chay
kusala pinqaypaq yachachikuyashanllapataqa.
Chaynullami paykunaga uk qulla; mana
mayman rishaq nirmapis yachaq yupaychu.
Chaymi paykunaqa yarakuyanllapa Dyus rikar
yachar kusala manchaypaq yanalla ruri mayman
itakunanpaq tukuy tyimpupaqgna.

14 Yachashanchikllapanu Adanmi punta runa

kaq. Chaymantami paypaga willkankuna
karan. Chay willkankunapismi willkayjun
karan. Chaymi kay willkankunapis

wamrakuranllapa. Chay wamrankunamantami

nasiran Enocqa. Kay Enocmi Dyuspa rimaqnin
kaq. Chaymi Dyus rimachitin, chay mana allinta
yachachikugkunapagqa kaynu nir rimaran:

“Rikaraymi Amitunchik kusala manchaypaq
achka angelkunawan shamugqta.

15 Paymi shamuyaran tukuyla runakunata
rikar yachaq. Chaymi chay kusala mana allinta
rurasha chaykunata, chaynulla Amitunchiklla-
paq kusala mana allinta rimashanrayku tukuy
tyimpupaq kastigananpagna shamuyaran” nir.

16 Chaga chay runakunaga imatapis mana
allinta yupay rikar, chaynulla kusa saqrata
musyakunllapa ima. Chaymi ashwan chay
runakunaqga imatapis kwirpun munashanllata
ruranllapa. Chaynulla imata rimarmapis

kusalata alabakar ima rimar wakinkunata
ingafanllapa.

Judasmi kriyigkunata kaynu nin

17Piru qamkunagami Amitunchik Jesucristupa
apustulninkuna yachachikushantaga allita
intrakashaykillapa kanga. @ Chaymi chay in-
trakashaykillapataga ama qungankillapanachu.

18 Chaqga kaynu nirmi intrachishuranllapa:
“Maydiya Jesucristo shamunan diya
shipchana katingami, rikarimungallapa
achka burlakagkuna. Paykunagami kwirpun
munashannulla ima rurar kawsangallapa” nir.

19 Chaynu runakunami kriyigkunataqa payku-
napurata chiqanchan. Chaynulla paykuna mu-
nashanllapanulla kawsanllapa. Chaqga payku-
naga mana Dyuspa Santu Ispiritunwanmapischu.

20 Piru gamkuna-shuypaqgami kriyiq
masiykuna, chay kusala shumaq imapi kriy-
ishaykillapanulla shachinakuyllapa, chaynulla
imapaq Tayta Dyusman mafiakunarmapis Santu
Ispiritu yanapashutinllapa mafiakuyllapa.

21 Chaynulla Tayta Dyus llakipashushanllapan-
ulla ama disanimakurchu yarayllapa maydiya
Amitunchik Jesucristo shamunankaman. Chaqa
paygami kusata llakipamashanchikllaparayku
apamashunllapa tukuy tyimpupaq paywanna
kawsanallapapag.

22 Chayraykumi chay manaraq allita kriyigku-
namatapis llakipar masta animachiyllapa tukuy
shunqunwan Amitunchikpi kriyinanllapapaq.

23 Chaynulla chay wakin uchanrayku rupanan-
paq yupay kagkunatapis, yanapankillapa amana
uchanrayku rupananllapapag. Chaynullami
wakinkunatapis llakipankillapa. Piru allitami
kuytakankillapa. = Imanupiqakish gqamkunata
uchakuchishushallapamana rikaritinllapa.
Chaqa chay vyanapayankillapa runakunapa
yarpuyningami, kusa millanaypaqllaraq.

Dyusninchikta alabashunllapa

2425 Kriyig masiykuna, kananga kusala
pudirniyjun  washamaqgninchik  Taytanchik

Dyusta alabashunllapa. Chaqga payqami
kusala pudirniyjun kashanrayku qamkunata
kuytashuyanllapa ama imalapimapis

uchakurchu kusa allinla, chaynulla kusa aligri
ima kusala shumaq mantakuyashanman
Chanaykillapapaq. Chaqa payllami, quya, kanan,
allaq, chaynulla maydiyapis mantakun, kusala

puytiq ima kashanrayku. Chaymi Amitunchik
Jesucristo maydiyapis yanapamashunllapa.
Chaynumi kanqa.

